
POSEBNA PJESMA

(za nastavnicu Fadilu)

Hvala Vam

Što brinete

Za snove moje

Osjeća to dobro 

Malo srce moje.

Hvala Bogu dragom

Što prepoznaste

Oči pjesničke snene

Kad god zatreba 

Vi ste pored mene. 

(Iskreno i  od srca Vam se zahvaljujem na velikom trudu, požrtvovanosti i želji da moje pjesme ugledaju svjetlost dana) 

ŠKOLSKI BISER

Veliko hvala u ime svih učenika i uposlenika naše škole!

Želim da Vam pišem
Jednu novu rimu 

O najljepšoj školi 

U bisernom timu.

Jedan pravi biser 

Našom školom vlada

Pričekajte malo 

Otkrit ću vam sada.

Kazazović Osman

Direktor je škole

Brižan prosijed čovjek

Sva ga djeca vole.

Pupoljak sam divne škole

I biseri mene krase

Ponosim se direktorom 

Zato pišem neka zna se.

(Direktoru Osmanu Kazazoviću iz srca učenice koja je ponosna na sve naše uspjehe. Učinio je da škola bude među najboljim i najljepšim  u Kantonu Sarajevo)

NAŠ RAZREDNIK
 (nastavniku Farisu Šariću)

U jednom danu

Osmijeha trista

S njegova lica

Sjaji zablista.

Razrednik on je

Petoga dva

Vole ga njegova

Dječica sva.

Posebno biće

Naše je škole

Jedni ga hvale 

Drugi ga vole

Poseban jeste

Svi mi to znamo

Zato mu osmijeh 

Poklanjamo.

SREĆA

Zar sunce nije 

Odraz miline 

U plavo nebo 

Kada se vine?

Zar izvor nije

Proziran lijep?

Sa njeg' se poji 

Cijeli naš svijet!

Zar osmijeh nije

Najljepši dar, 

Zagrljaj majke

Spokojan san?!

Ovo je sreća 

Koja ne blijedi

Za nju se živi 

Pa zar ne vrijedi?!
ĐAČKA TORBA

Jecala je mala torba
I molila nestašno đače

Podigni me sa prašine

Opet mi se gorko plače.

Dosta mi je vucaranja 

Po blatu i kiši

Kamenčići svi već znaju

Da sam torba ja pri kraju.

Nemam snage niti volje

Jedinice nosat  tvoje

Pobjeći ću ja bez traga 

Od tog malog crnog vraga. 

OD ČEGA NASTAJE KNJIGA
(Svim piscima u znak zahvalnosti)

Knjiga je nastala 

Od pjesme neke

Žubora vode 

Daleke rijeke

Knjiga je nastala

Od riječi i slova

Skupljenih u buket 

Pjesničkog zbora

Svim piscima svijeta 

Poljubaca trista

Dali su nam druga 

Uvijek da nam blista. 
MOJ BRAT
       (za mog bracu i za svu dječicu sa posebnim potrebama)

Njegovo djetinjstvo nije kao tvoje

Niz lice suza gorka mu ostavlja 

Bolan i neizbrisiv trag.

Zar ne shvataš da i takva djeca postoje?

I on je dijete i čovjek važan.

Kroz život korača teško

Poput ptice krila slomljenih

Dijete se posebnim potrebama

On je i čovjek važan.

Vrata školska širom otvori

Drugarstvom i podrškom

Zamijeni osmijeh lažan.

Pomozi da slova nauči

Da osjeti se voljen i snažan.

On, dijete sa posebnim potrebama 

Dobar je i čovjek važan. 

(Na literarnoj sekciji smo čitali o djeci sa posebnim potrebama.

 Dobili smo zadatak da napišemo poruke za njih).
  SANAK 
(Bracu boljele noge. Cijelu noć nisam mogla spavati)
Bojim se da dugo 

Još u ovoj noći 

Neće doći sanak 

Da mi sklopi oči.

Gledat ću kroz prozor

Kako vitla grane

Taj pomamni vjetar

Sa sjeverne strane.

Maštat ću o tome

Da sam vjetar ludi

Koji cijele noći

Krovovima gudi

Natjerat ću tugu

Niz sokak da krene

Ostat će mi samo 

Lijepe uspomene. 
OČI PLAVE

(Mom drugu sa kojim sam dijelila školsku klupu)
Jedne plave oči

Gledati me stale

Tužne misli moje

Odmah uljepšale.

Zakucala srca

Skupa, u duetu.

Gugutale ptice

Ljubavi u cvijetu.

Vrijeme prolazilo

Smjenjivalo dane

Još i danas

U dubini duše

Sjaje oči plave.

UMIŠLJENA KOZA

Umislila 

jedna koza 

Da je njena 

Boja roza.

Ogleda se 

Stalno meči

Nigdje kraja

Njenoj sreći.

Reče kozi

Jedna krava

Baš si prava

Ti budala!

Gdje si srela 

Kozu rozu?

U Šarenom 

cvjetnom vozu!

DVA OBLAČKA

(Čitali smo divnu priču „Dva oblačka“ , Željka Ivankovića)

Dva oblačka

Slatko spiju

Dok ih zvijezde

Zlatom miju.

Bdije baka

Mjesec sjaji

Da im snove

Ko ne kvari.

Sanjaju oblačci

Slatke snove

Dok ih zvijezde

Zlatom poje. 
BJELAŠNICA
Iznad moga 

Malog kraja

Protegla se 

Gorda bijela...

Zaparala 

U visine

Plavom nebu

Da se vine...

Od hladnoće 

Sva zabijeli 

Zimi ljeti 

Kad god želi...

Prelijepa je 

Usred dana

A zablista 

Kad je tama...

Srce svakom 

Zatreperi

Bjelašnica

Kad zabijeli!
PADEŽI
(Da lakše naučite padeže)

Na času bosanskog jezika 
Lekcije se nižu

U goste nam stigoše 

Riječi nove čudne

Nominativ, genitiv, dativ...

Tako sve po redu

Učimo ih po njihovom 

Prirodnome slijedu

Akuzativ, vokativ

Instrumental i lokativ.

Evo im i pitanja:

Ovo je KO? Učenik

Nema KOGA? Učenice?

Bez ČEGAje nezamisliv život? Bez ljubavi.

Idem prema KOME? Prema učeniku.

U životu se nadam ČEMU? Zdravlju i sreći.

Učim KOGA? Učenike.

Svakodnevno stječemo ŠTA? Znanje.

Sjedim s KIM? S drugom.

Borim se s ČIM? S tugom.

O KOME razmišljaš? O simpatiji.

O  ČEMU danas učimo? O padežima.

Pokušaj!

Nije mnogo teško.

Kada želiš znanje

Malo se potrudi

Imat ćeš

Najveće 

Imanje!

SJEĆANJE
(rahmetli hadžiji Halilu Mešanoviću, čovjeku u čijoj kući danas živim)

Sjećam se turbana 

I veselog oka

Ruke tanke pomršave i

Džepa duboka.

Sjećam se našeg 

Hadžije Halile

Najdražeg nam gosta

I djedova krila.

Sjećam se iftara  i

Dugih sijela

Kod hadžije 

Kad bih

Stidljivo ja sjela.

Vječno ću se sjećat

Bombona šećerlema

Što od svega srca

Dijelio ih nama. 

MOJ DJED
(Dragom dedi Kasimu)

Volim svoga djeda

I njegovo krilo

Lice toplo izborano

Srcu mome milo.

Volim ruke tople

Što miluju mene

Kada mi je teško

I loše mi krene.

Toplo srce njegovo

Cijelu kuću grije

Djed nas nježno miluje

Čas nam priče priča

Čas nam se smije.
BIBLIOTEKA

U mojoj školi

Kutak je jedan

Poseban drag

I jako vrijedan.

U njemu stoje

Hiljade knjiga

Sa mnogima od njih

Otići će briga.

A teta Boba 

S osmjehom sunca

Čeka te uvijek 

Vesela srca.

Nudi ti knjige

Nježno i vješto:

-Čitaj ih dijete

Nije to teško.  

O MOJOJ ŠKOLI
U Tarčinu podno Bjelašnice

Prostiru se lijepa brda

Zelene ravnice.

Tu je škola

Vesela i mila

„Hilmi ef. Šarić“

Ime je dobila.

U teško doba 

Neko dobi brata

Neko ljiljan zlatni

Moja škola ime

Značajno

Koje se zbog 

uspjeha mnogih

brzo pamti. 
